
BOSHLANG’ICH SINF O’QUVCHILARINING FIKRLASH QOBILYATINI O’STIRISHDA MATEMATIK 
MASALALARNING O’RNI
Matematika – aql gimnastikasi. Darhaqiqat, inson tafakkuri nihoyatta kuchli bo’lib, bu kuchning beqiyosligi uni yoshligidan boshlab bilimlarni qanday o’zlashtirishiga bog’liqdir. 

Matematik masalalarni bajarish  boshlang’ich sinf o’quvchilarining fikrlash qobilyatini o’stirishda muhim ahamiyat kasb etadi. Chunki matematik masalalardan foydalanish o’quvchilarda dunyoqarashni shakllantirishga hizmat qiladi. Masala yechish jarayonida o’quvchilar ongini o’stiruvchi fikrlar bilan tanishadilar. Ushbu jarayonda o’quvchilar, avvalo, masalaning shartini eshitadilar, tahlil qiladilar, tasvvur hosil qiladilar va yakuniy hulosaga keladilar. Shuning uchun ham boshlang’ich sinf o’quvchilariga taqdim qilinayotgan har bir masalada bolaning yoshiga, tayyorgarlik darajasiga va albatta, qay darajada qobilyatli ekanligiga e’tibor berish katta ahamiyatga ega. Agar e’tibor beradigan bo’lsak, ayrim o’quvchilar tabiiy qobilyatga ega bo’ladilar, ayrimlarida esa bunday qobilyat bo’lmaydi. Shularni hisobga olgan holda masalalar yechish o’quvchilarning fiklash qobilyatini yanada o’stiradi. Agar biz bu hususiyatlarni hisobga olmaydigan bo’lsak, o’quvchilar qiziqishini so’nishiga olib kelishi mumkin. Bilamizki, har qanday fanni yaxshi o’rganishning asosini qiziqish tashkil etadi. Masalaning qanchalik qiziqarli bo’lishi, uning hayotiyligiga bog’liq bo’ladi. Bu esa o’qituvchining mahoratiga bog’liq. Matematik masalalar boshlang’ich sinf o’quvchilarining yoshiga qarab qiziqarli qilib o’rgatilsa, samarali natijalarga erishiladi. Bolalarda umumiy bilimlar bilan birgalikda o’ziga bo’lgan ishonch, mustaqil fikrlash, o’z fikrini chiroyli ifoda eta olish kabi fazilatlar shakllanadi.

Boshlang’ich sinf o’quvchilari matematik masalalarni bajarish jarayonida idrok qilinadigan obyektlarning xususiyatlarini analiz, sintez qilish, taqqoslash va umumlashtirishning eng soda bog’lanishlarini hamda ular o’rtasidagi munosabatlarni tushunib oladilar. Matematik masalalarni yechish tushunchalarining qanchalik aniq va mukammal bo’lishi, bolalar tafakkurining analiz va sintez, mantiqiy fikrlash, hulosa chiqarish jarayonlarining kuchli bo’lishini ta’minlaydi. Ya’ni matematik masalalar bolalarni mantiqiy fikrlashga , to’g’ri fikrlash, fikrlardan to’g’ri hulosalar chiqarishga o’rgatadi. Shu bilan birga nutqning o’sishiga katta yordam beradi.
Har xil turdagi masalalar yechishni amallar ma’nosini ochib berish, u yoki bu tushuncha u yoki bu munosabatlarning shakillanishidan tashqari o’quvchilar bilim doiralarining kengayishiga ba’zi kattaliklar va ular orasidagi bog‘lanishlar bilan chuqurroq tanishtirishga hizmat qiladi. O’quvchilar masalani yechishga zarur malakalarni egallashlari uchun turli hayotiy hollarda berilgan va izlanayotganlar orasidagi ma’lum bog‘lanishlarni tushungan holda topishga o’rgatish kerak. SHunday qilib masalalar yechish ustida ishlaganda o’quvchi faqat bir xil masala haqidagina o’ylamasdan balki masala yechish malakasini shakllantiruvchi xususiy malakalarni rejali va muntazam ravishda ishlab chiqilishi borasida g‘amxo’rlik qilishi kerak. CHunki masala yechishning umumiy murakkab malakasi shu xususuy malakalardan tashkil topadi. 

Masala ustida ishlash uning mazmunini o’zlashtirishdan boshlanadi. Masala mazmunini yaxshi tushunish uchun o’quvchilarni har biriga uning matnini eshittiribgina qolmay, balki uni mustaqil o’qib chiqishlari ham kerak.Agar masala sharti bosh qotirma ko’rinishda bo’lsa, o’quvchilarga masala mazmunini mustaqil o’ylab ko’rishlari uchun bir-uch minut vaqt berish maqsadiga muvofiqdir. Masala matni ustida ishlaganda o’quvchilarning diqqat e’tiborini avvalo masala matnidagi har bir so’z va har bir son mazmuniga qaratish lozim, masalada tasvirlanayotgan manzarani joyni tasavvur qilishiga yordam berish kerak, masala matn ustida og‘zaki ishlagandan keyin masala mazmuni matematik atamalar tiliga o’tkazish va uning matematik tuzilishini qisqa yozuv (sxema, chizma, jadval) shakllarida ifodalash kerak. O’quvchilarda ikkinchi sinfda birinchi sinfdagi kabi yangi masalalar bilan tanishtirishda yoki murakkab masalarni echishda to’la predmet ko’rsatmalikdan sekin-asta to’liq bo’lmagan ko’rsatmalikka o’tiladi. Masala sharti murakkab berilganlar orasidagi bog‘lanishlarni tahlil qilish qiyin bo’lganda shunigdek, yangi tipdagi masalalarni echishda qisqa yozishdan foydalanish maqsadga muvofiqdir. Sodda masalani echishda amal tanlash masalasiga to’xtalib o’tamiz.  Bu malaka 1-sinfda shakllantirib boriladi, o’quvchilarni 2-sinfda ham shakllantirish yana davom ettiriladi. Sodda masalalarni arifmetik, arifmetik ham algebrik usul bilan echish mumkin. Sodda masala arifmetik usul bilan echilganda ifoda tuzib uning qiymati topiladi.
Masalan:  Ahmad  bir kuni 5 ta olma yedi, 2-kuni  esa birinchi  kuniga qaraganda ikki marta ko’p olma yedi. Ahmad ikkinchi kuni nechta olma yedi. Masalani echilishini bunday yozish mumkin: 5⋅2=10 (ta olma).

Javob: Ahmad ikkinchi kuni 10 ta olma yegan. Masala echimini tekshirish to’g‘ri yoki noto’g‘riligini aniqlashdan iboratdir. 
 Masalalarning shartlari bilan topilgan javoblar orasida moslik o’rnatish. Bu usul bilan o’quvchilarni birinchi sinfdan boshlab tanishtiriladi, shu usul 2-sinfda ham davom ettiriladi. 

Tekshirish: masalaning shartiga ko’ra Ahmad 2-kuni birinchi  kuniga qaraganda ikki marta ko’p olma yedi. 10-5=5 ta, 10:5=2 marta. Boshlang‘ich sinf o’quvchilarini  matematika darslarida fikrlash qobiliyatlarini rivojlantirishda turli masalalarning o’rni katta. Biz quyida ana shunday masalalarning ayrim turlariga to’xtalib o’tamiz.

Sahnalashtirilgan masalalar: O’qituvchi sahnalashtirilgan masalalarga katta e’tibor berishi kerak. Bu masalalarda bolalarning kuzatgan, ko’pincha o’zlari bevosita bajargan harakatlari aks ettiriladi. Bu yerda savolga javob berish emas, balki bu berilgan sonlar ko’rgazmali asosida ko’rinib turishi mumkin. Birinchi sinf bolalari ko’pincha masalani echishni bilmaydilar, chunki ular u yoki bu harakatni ifodalovchi (sarf qildi, bo’lishib oldi, sovg‘a qildi va hakozo) so’zlarning ma’nosini tushunmaydilar. SHunning uchun maktabda, tayyorlov guruhida u yoki bu harakatni ifoda etuvchi so’zlarni mazmunini ochib berishga alohida e’tibor berish kerak. SHu maqsadda masala asosiga qanday amaliy harakatlarni kiritish zarurligini hisobga olish kerak. Bunda qarama- qarshi harakatni: keldi-ketdi, yaqin kelishdi-uzoqlashishdi, olishdi-berishdi, ko’tarishdi-tushirishdi, olib kelishdi- olib ketishdi, uchib kelishdi-uchib ketishdi mazmunidagi masalalarni nazarda tutuvchi yig‘indi va qoldiqni topishga oid masalalarni taqqoslash maqsadga muvofiqdir. 

Ko’rgazmali masalalar: Dastlab bolalarga mavzu mazmuni to’g‘risida gapiriladi, hamda berilgan sonlar tasvirlangan rasmlar ko’rsatiladi. Rasm bo’yicha birinchi masalani o’qituvchining o’zi tuzadi. U bolalarni rasmlarni ko’rib chiqishiga, berilgan sonlarni hamda miqdoriy munosabatlarning o’zgarishiga olib kelgan hayotiy harakatlarni ajratib olishga o’rgatadi. Masalan, rasmda 5 ta shar ushlagan bola tasvirlangan, u 1 ta sharni qizchaga bermoqda. Rasmni kuzatayotib o’qituvchi: Bu yerda nima tasvirlangan? Bola nima ushlab turibdi? Unda nechta shar bor? U nima qilmoqda? Biz nimani bilamiz? Masalani shartini tuzing. Nima haqida so’rash mumkin?   deb so’raydi.O’qituvchi berilgan sonlarni o’zgartirib, bolalarni ayni bir mavzuda har xil mazmundagi yig‘indi va qoldiqni topishga oid masalalarni o’ylab topishga, hikoya qilishga o’rgatishda foydalanadigan hohlagan mazmundagi rasm asosida masala tuzishga undaydi.

Matematik masalalar sodda va murakkab masalalarga ajratiladi. Bitta amal bilan yechilishi mumkin bo’lgan masalalarga sodda masalalar deyiladi. Bir nechta sodda masalalardan tuzilgan va shu sababli ikki yoki undan ortiq amallar yordamida yechiladigan masalalarga murakkab masalalar deyiladi.
 Sodda masalaga misol: daraxt shoxida 10 ta qaldirg’och bor edi. Ulardan 4 tasi uchib ketdi? Daraxtda nechta qaldirg’och qoldi. Bu masalaga 2 ta teskari masala tuzish mumkin. 

1)Daraxt shoxida bir nechta qaldirg’och bor edi. 4 ta qaldirg’och uchib ketgandan so’ng daraxt shoxida 6 ta qaldirg’och qoldi. Daraxt shoxida  nechta qaldirg’och bo’lgan?

2)Daraxt shoxida 10 ta qaldirg’och qo’nib turgan edi,  bir nechta qaldirg’och uchib ketgandan so’ng 6 ta qaldirg’och qoldi. Nechta qaldirg’och uchib ketdi?

Sodda masalalarni shartlari bolalar uchun tushunarli bo’lishi kerak. Sodda masalalar yechish yordamida matematika boshlang‘ich kursining asosiy tushunchalaridan biri arifmetik amallar haqidagi tushuncha va boshqa bir qator tushunchalar shakillanadi. Sodda masalani yecha olishni o’zlashtirganlaridan so’ng murakkab masalalarni yechishni o’rganadilar. CHunki murakkab masalalar bir nechta sodda masalalardan tuzilgan bo’ladi.
Pedagog va psixologlarning fikricha bola 8-9 yoshgacha insoniyat tajribasining 50-60 % ini o’zlashtirar ekan. Demak mana shu yoshgacha bolaga eng kerakli bilimlarni yoshiga mos ravishda berish, bolaning kelajakda qanday kasb egasi bo’lishiga juda katta turtki bo’ladi. Boshlang’ich sinf o’quvchilarida matematik bilimlarning yetarli bo’lishiga katta ahamiyat berish muhim vazifadir.  Chunki inson hayoti davomida matematik hisoblashlarga tez-tez duch keladi. Ya’ni matematik bilimlar har qadamda kerak bo’ladi.  Agar biz kichik maktab yoshidan o’quvchilarni matematika olamiga turli qiziqarli usullardan foydalangan holda olib kira olsak, matematik bilimlar bilan yetarli darajada qurollantirsak, ular maktabda a’lo baholarga o’qib, yuqori natijalarga erishadilar. Hayoti davomida xalqimiz uchun foydali kasbni tanlash va shu kasbni chuqur egallashda qiynalmaydilar. Chunki, qaysi kasbni olmaylik uni mahorat bilan bajarishga albatta matematik bilimlar kerak bo’ladi. Shu sababli turli ta’limiy usullar , qiziqali she’riy jumboqlar , topishmoqli masalalar orqali bolalarning yoshiga mos matematik masalalarni tushuntirib borish orqali boshlang’ich sinf o’quvchilarining fikrlash qobilyatini o’stirib boriladi.        

